
 

 

29 нчы гыйнвар көнне Г.Курсави исемендәге күппрофильле лицей базасында Республикүләм 

әти-әниләр комитеты "Тату сыйныф серләре" бәйгесенең район этабы үтте. Безнең мәктәп 

данын 5 нче А сыйныфы укучылары һәм аларның әти-әниләре яклап, Гран-прига ия 

булдылар. 

Хөрмәтле әти-әниләр! 

Бу көннәрдә сез безнең белән элемтәдә булдыгыз. Әти-әниләр, һичшиксез, кечкенә кеше 

тормышында трамплин булып торалар, уртак тырышлык белән аларда кечкенә 

артистларны уятырга мөмкин булды. 

Үзегезнең чыгышыгыз белән сез бер зур команда булуыгызны исбатладыгыз. Бүген без тамашачылар һәм сәхнәдә матур 

чыгышлар ясаучылар булдык, алар безгә позитив, сөйләп бетергесез хис-кичерешләр диңгезе бүләк итте. 

сезгә тынычлык һәм иминлек, нык сәламәтлек, гаилә бәхете, балаларны тәрбияләүдә уңышлар телибез. Алар, үз чиратларында, 

сезне уңышлары белән сөендерсеннәр. Игътибарыгыз, хезмәттәшлегегез һәм сабырлыгыгыз, балаларыгызны тәрбияләүдә актив 

катнашуыгыз өчен сезгә зур рәхмәт. 

Гыйнвар, 2025 нче ел                                                       Чыгарылыш №3 
   

 Нинди яңалыклар бар? 

Яңа ел бәйрәмнәре 

тәмамланды, бүләкләр 

алынды, теләкләр 

әйтелде. Өченче уку 

чиреге  башланды! 

Кадерле укытучылар, 

укучылар һәм ата-

аналар, сезне озын һәм 

җаваплы чирек башлану 

белән котлыйбыз! 

Каникуллар бик әйбәт 

үтте дип өметләнәбез: 

барысы да ял иттеләр, 

көч тупладылар.  

Барлык балаларга да 

яңа көч белән укуга 

алынуларын һәм аны иң 

яхшы нәтиҗә белән 

тәмамлау өчен бөтен 

көчен куюларын 

телибез. 

Барыгызга да яхшы 

кәеф  һәм иҗади 

уңышлар! 

13 нче гыйнварда 

"Арча" стадионында 

"Үзәк чыршыны " һәм 

Яңа ел бизәлеше 

йомгаклары буенча 

бүләкләү тантанасы 

узды. 

"Арчаның 

муниципаль бюджет мәгариф 

учреждениесе "Иң яхшы бизәлеш" бәйгесендә 

III дәрәҗә дипломга ия булды. 

Кар шәһәрчеген төзү-мавыктыргыч иҗади эш, 

аңа безнең укытучылар, укучылар һәм ата-

аналар кушыла һәм анда гадәти булмаган 

идеяләр тулысынча тормышка ашырыла. 

Мәктәп администрациясе “Яңа ел шәһәрчеге”н 

әзерләүдә актив катнашкан ата-аналарга, 

укытучыларга, шулай ук укучыларыбызга зур 

рәхмәт белдерә, битараф булмавыгыз һәм вакыт 

җитмәвегезгә карамастан, мәктәп тормышында 

ихлас күңелдән катнашуыгыз өчен рәхмәт. 

Ярдәмчел һәм тырыш булуыгыз, игелекле, бөек 

хезмәтегез өчен рәхмәт сезгә. Үз игелекләрегез 

үзегезгә меңе белән әйләнеп кайтсын. Сезгә 

сабырлык һәм яшәү көче. Без бергә-без көчле! 

 

 

 

26 гыйнварда Арча муниципаль 

районының Ватанны саклаучылар 

елы башлануга багышланган 

гуманитар колоннасын җибәрү 

оештырылды. 

Җылы фатирларда булганда, алгы 

сызыкта хәтта иң элементар 

ризыкны да әзерләү һәм җылыту 

шактый катлаулы булуын күз 

алдына да китерүе кыен. 

Безнең мәктәптә газ баллоннары 

җыярга дигән акция игълан 

ителде. 

Аларны сугышчылар плиткаларга 

тоташтыралар һәм шулар 

ярдәмендәризык әзерли яки 

җылыта алалар, һәм, әлбәттә, 

җылына алалар. Укытучылар һәм 

ата-аналар шундук әлеге акциягә 

кушылдылар. 

Битараф булмаганнарның 

һәркайсына да катнашулары өчен 

рәхмәт! 

 

«Тату сыйныф серләре» 



 

 

 

 

 

 

 

 

 
 

 

 

27 нче гыйнвар – Бөек Ватан сугышы тарихында зур әһәмияткә ия булган көн. 

1944 нче елның нәкъ шушы көнендә Ленинград блокадасы өзелеп, шәһәр фашист 

камавыннан азат ителә. Ленинград 1941 нче елның 8 нче сентябреннән 1944 нче 

елның 27 нче гыйнварына кадәр - 872 көнгә камалышта кала. Анда яшәүчеләр 

өчен бу иң авыр 872 көн була. Ленинградның тиңдәшсез батырлыгы тарихка 

халыкның гаҗәеп кыюлыгы һәм геройлыгы эпопеясы булып кереп калды. 

Бу көннәрдә “Блокада икмәге” Бөтенроссия хәтер акциясе үткәрелә. Безнең 

мәктәбебез дә әлеге акциягә кушылды. Китапханәдә “Блокада икмәге" 

чарасында катнашучыларга Ленинградта яшәүчеләр кичергән авырлык-михнәтләр турында мәгълүматлар 

җиткерелде. Акция символы – 125 грамм авырлыктагы икмәк кисәге. Бу – блокада дәвамында Ленинградта һәр 

кеше өчен билгеләнгән көндәлек норма була. Шушы истәлекле дата уңаеннан китапханәдә китап һәм тарихи 

экспонатлар күргәзмәсе булдырылды. 
 

 

 

 

 

 

 

 

 

 

 

 

 

 

 

 

 

 

 

 

 

“Мәктәп тормышы гөрли!” 

22 нче гыйнвар көнне "Полиглот" районкүләм бәйге - туган телдә, дәүләт һәм 

чит телләрдә шигырьләр уку конкурсы узды. Без мәктәп укучыларын һәм 

укытучыларын чын күңелдән котлыйбыз!  

7 нче «В» сыйныфы укучысы Гаптелбаров Ранель Гран-при яулады (җитәкчесе 

Хәйруллина М. Н.).  

7 нче «А» сыйныфы укучысы Гарифуллина Рәфинә 1 нче урын 

 (җитәкчесе Заһидуллина Г.Р.).   

9 нчы «А» сыйныфы укучысы Гәйнетдинова Азалия 3 нче урын 

(җитәкчесе Заһидуллина Г. Р.) алдылар.  

Афәрин! Алга таба да уңышлар һәм җиңүләр телибез! 

17 нче гыйнвар көнне "Тимераякта күңелле старт" спорт һәм күңел ачу 

уеннары узды. 

Мәктәбебез командасы 1 нче урын яулады. Котлыйбыз! Афәрин! 

Тренер: Нәбиуллин Р. Р. 

                                      Укытучылар эш тәҗрибәсе белән уртаклаша! 

Туган тел атналыгы кысаларында, 24 нче гыйнвар көнне, татар теле һәм 

әдәбияты укытучылары ачык дәресләр күрсәтте. 

5 нче В сыйныфында Муллагалеева Г.Н. татар телен дәресендә "Сыйфат. 

Сыйфат дәрәҗәләре" темасы буенча эш алымнарын тәкъдим итте. 

Туган тел һәм әдәбият укытучысы Шәймуллина М.М. 4 нче Б сыйныфында 

"Исем сүз төркемен кабатлау" темасына ачык дәрес бирде. 

Хөснетдинова А.М. 7 нче А сыйныфы укучылары белән татар әдәбияты 

дәресендә "Фатих Кәримнең "Бездә яздыр" шигырен анализлады. 

Газизова Э.И. атналыкны йомгаклап, 3 нче А сыйныфында «Кыш билгеләре. 

Сыйфат» темасы буенча ачык дәрес күрсәтте. 

Укучылар нинди белем-күнекмәләргә ия булуларын исбатладылар.  

Тел - әдәбият укытучыларының хезмәте югары бәяләнде. 

Шулай ук 7-8 нче сыйныф укучылар арасында «Халык авыз иҗаты 

әсәрләрендә тәрбия мәсьәләре” темасы буенча фәнни-гамәли конференция 

оештырылды. 

“Әлифба” музеена сәяхәт, үзәк китаханәдә балалар язучысы Гөлчирә 

Нәҗметдинова белән очрашу үткәрелде. 

Гомумән, Туган тел атналыгы гөрләп үтте. Туган телебезне укучыларыбызга 

өйрәтү, аңа карата мәхәббәт тәрбияләү – безнең бурыч! 



 

 

 

 

"Юлларда сак булыгыз!" 

Юл йөрү кагыйдәләрен исегездә тотыгыз: 

-юлларда сак булыгыз, ашыкмагыз, телефоннан сөйләшмәгез; 

-юл аркылы бары тик рөхсәт ителгән җирдән генә чыгыгыз; 

-башта сулга, аннан соң уң якка карагыз. 

Кроссворд 
            

            

            

            

            

            
            
            
            
            
            
            

            

            

 
 

Горизонталь буенча: Вертикаль буенча: 

2. Елның айларын һәм 

көннәрен күрсәтүче 

документ (календарь) 

6. Укучылар белем алучы 

урын (мәктәп) 

7. Белемне тикшерү өчен 

бирелә (сорау) 

 1. Тема буенча эшләнгән 

план (проект) 

2. Уку өчен язылган басма 
(китап) 

3. Укучыга бирелгән эш 
(тапшырма) 
4. Белем бирүнең бер өлкәсе 
(фән) 

5. Укучыларга белем бирүче 

кеше (укытучы) 

7. Укучыларның дәресләрдә 

бергә укыган төркеме 
(сыйныф) 

 Мәктәп сайтына кереп, сез мәктәп тормышы 

 турында  мәгълүматлар белән тулырак итеп 

 танышып чыга аласыз:  

 
 
 
 

                                            Гыйнвар аена сынамышлар! 

 ❄️Чәүкә һәм каргалар һавада очып әйләнсә – кар явар, карга 

утырсалар – җылыга, агачларның өске өлешенә кунсалар – 

каты суыкларга; 

❄️Чыпчыклар чыркылдашса – җепшетә; 

❄️Гыйнварда тукран шакылдата башласа – яз вакытыннан алда 

килә; 

❄️Елның беренче ае җылы икән, яз соңара һәм май суык була; 

❄️Ел башы суык булса, җәй эссе килә; 

❄️Гыйнвар кар-буранлы булса, җәй көне яңгыр еш явар; 

❄️Гыйнварның икенче яртысында кояшлы көннәр – яхшы 

уңышка; 

❄️Гыйнварда озын һәм еш урнашкан боз сөңгеләре эленеп 

торса, уңыш яхшы булыр; 

❄️Сукыр тычкан гыйнварда оясыннан чыкса – май салкын була; 

❄️Гыйнварда март булса, мартта гыйнвардан курык. 

 


